
Farawa 26:35 suka baƙanta wa Ishaku da Rifkatu rai.
Maimaitawar Shari’a 28:65 Ba za ku sami zaman lafiya wurin waɗannan al'ummai 

ba, ko tafin ƙafarku ma ba zai sami wurin hutawa ba. Ubangiji  kuma zai  sa 
fargaba a zuciyarku, ya sa idanunku su lalace, ranku zai yi suwu.

Rut 1:18 Da Na'omi ta ga Rut ta ƙudura ta tafi tare da ita, sai ta ƙyale ta.
2  Sama’ila  17:8  Hushai  ya  ci  gaba  da  cewa,  “Ka  san  tsohonka  da  jama'arsa 

jarumawa ne, yanzu a husace suke kamar damisar da aka kwashe wa 'ya'ya a 
jeji. Tsohonka kuma ya ƙware da sha'anin yaƙi, ba tare da mutanensa zai kwana 
ba.

Karin Magana 21:27 Ubangiji yana ƙin hadayar da mugaye suka miƙa masa, tun 
ba wadda suka miƙa ta da mugun nufi ba.

Karin  Magana 29:11 Wawa yakan nuna fushinsa koyaushe,  amma mutum mai 
hikima yakan kanne fushinsa.

Ezekiyel 23:17,22,28 Sai Babilawa suka zo wurinta, a gadonta na nishaɗi, suka 
ƙazantar da ita ta wurin kwana da ita. Bayan da sun ƙazantar da ita, sai ta ji  
ƙyamarsu, ta rabu da su. 22 “Domin haka, ya Oholiba, ni, Ubangiji Jehovah na 
ce zan kuta kwartayenki su yi gaba da ke, waɗanda kika ji ƙyamarsu, kika rabu 
da su. Daga kowane sashi zan sa su zo su yi gaba da ke. 28 “Gama ni Ubangiji 
Jehovah na ce, ‘Ga shi, zan danƙa ki a hannun waɗanda kike ƙinsu, waɗanda 
kika ƙi su, kika kuwa rabu da su.

Ezekiyel  36:5  ni,  Ubangiji  Jehovah,  ina  yin  magana  da  zafin  kishina  gaba  da 
sauran  al'umma,  da  dukan  Edom,  gama da  farin  ciki  da  raini  suka  mallaki 
ƙasata, suka washe ta.’

Ezekiyel  38:10 Ubangiji  Jehovah ya ce,  “A wannan rana tunani  zai  shiga cikin 
zuciyarka, za ka ƙirƙiro muguwar dabara,

Daniyel 5:20 Amma sa'ad da ya kumbura, ya taurare ransa yana ta yin girmankai, 
sai aka kore shi daga gadon sarautarsa, aka raba shi kuma da darajarsa.

Luka 12:29 Ku ma kada ku damu a kan abin da za ku ci, ko abin da za ku sha, 
kada kuwa ku yi alhini.

Ayyukan Manzanni 12:20 To, sai Hirudus ya yi fushi ƙwarai da mutanen Taya da na 
Sidon. Suka zo wurinsa da nufi ɗaya. Bayan da suka rinjayi Bilastasa, sarkin 
fada, suka nemi zaman lafiya, domin ga ƙasar sarkin nan suka dogara saboda 
abincinsu.

Ayyukan Manzanni 14:2 Amma Yahudawa da suka ƙi bi, suka zuga al'ummai, suka 
ɓata tsakaninsu da 'yan'uwa.

Romawa 1:28 Tun da yake sun ƙi su yarda su san Jehovah, Jehovah ya sallama 
su ga halin banza, su aikata abin kunya.

Romawa 8:6,7 Ƙwallafa rai ga al'amuran halin mutuntaka ƙarshensa mutuwa ne, 
ƙwallafa rai ga ala'muran Ruhu kuwa rai ne da salama. 7 Don ƙwallafa rai ga 
al'amuran  halin  mutuntake  gaba  ne  da  Jehovah,  gama  ba  ya  bin  Shari'ar 
Jehovah, ba kuwa zai iya ba.



Romawa 11:20 Hakika haka ne, amma saboda rashin bangaskiyarsu ne aka sare 
su, kai kuwa saboda bangaskiyarka ne kake kafe. Kada fa ka nuna alfarma, sai 
dai ka ji tsoron Jehovah.

2 Korantiyawa 10:5 Muna ka da masu hujjoji a cikin zace-zacensu, muna rushe 
kowace ganuwar  alfarma mai  tare  sanin  Jehovah,  muna kuma jan  hankalin 
kowa ga bautar Almasihu.

2  Korantiyawa  11:3  Amma ina  tsoro  kada ya  zamana,  kamar  yadda  maciji  ya 
yaudari Hawwa'u da makircinsa, ku ma a bauɗar da hankalinku daga sahihiyar 
biyayya amintacciya ga Almasihu.

Afisawa 2:3 Dukkanmu da mun zauna a cikinsu, muna biye wa sha'awoyin halin 
mutuntaka, muna aikata abin da jiki da zuciya suke buri, har ma ga ɗabi'a wajibi  
ne fushin Jehovah ya bayyana a kanmu, kamar sauran 'yan adam.

Afisawa 4:17 To, ina dai faɗa muku, ina kuma nace faɗa muku a cikin Ubangiji, 
cewa kada ku sake yin zama irin na al'ummai, masu azancin banza da wofi.

Kolosiyawa 1:21 Ku kuma da a rabe kuke da Jehovah, maƙiyansa a zuci, masu 
mugun aiki.

Kolosiyawa 2:18 Kada ku yarda kowane mutum ya ɓata ku, da cewa shi wani abu 
ne saboda, ya ga wahayi, ya kuma lazamta da yin tawali'un ƙarya, in ji shi kuma 
yana yi wa mala'iku sujada. Irin wannan mutum kumbura kansa yake yi ba dalili,  
sai ta son zuciya irin na halin mutuntaka,

1  Tasalonikawa  5:14  Muna  kuma  yi  muku  gargaɗi,  'yan'uwa,  ku  tsawata  wa 
malalata,  ku  ƙarfafa  masu  rarraunar  zuciya,  ku  taimaki  marasa  tsayayyiyar 
zuciya, ku yi haƙuri da kowa da kowa.

2 Tasalonikawa 2:2 kada ku yi saurin jijiguwa a zukatanku, ku kuwa hankalinku ya 
tashi, saboda faɗar wani ruhu, ko wani jawabi, ko wata wasiƙa a kan cewa daga 
gare mu suke, cewa ranar Ubangiji ta zo.

1  Timoti  6:5  da  kuma  yawan  tankiya  a  cikin  mutane  masu  ɓataccen  hankali, 
waɗanda har gaskiya ta ƙaurace musu, suna tsammani bin Jehovah hanya ce 
ta samu.

2 Timoti 3:8 Kamar yadda Yanisu da Yambirisu saka tayar wa Musa, haka mutanen 
nan kuma suke tayar wa gaskiya, mutane ne masu ɓataccen hankali ƙwarai, 
bangaskiyarsu kuwa ta banza ce.

Titus 1:15 Ga masu tsarkin rai duk al'amarinsu mai tsarki ne, marasa tsarkin rai 
kuwa  marasa  ba  da  gaskiya,  ba  wani  al'amarinsu  da  yake  mai  tsarki,  da 
zuciyarsu da lamirinsu duka marasa tsarki ne.

Ibraniyawa 12:3 Ku fa, dubi wannan da ya jure irin a gabar nan da masu zunubi  
suka sha yi da shi, don kada ku gaji, ko kuwa ku karai.

Yakubu 1:6-8 Amma fa sai ya roƙa da bangaskiya, ba tare da shakka ba. Don mai 
shakka  kamar  raƙuman  ruwan  teku  yake,  waɗanda  iska  take  korawa  tana 
tuttunkuɗawa. irin mutumin nan mai zuciya biyu, wanda bai tsai da zuciyarsa a 
gu ɗaya a dukan al'amuransa ba, ya sa rai da wani abu a gun Ubangiji.

